
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԻՏՈՒԹՅՈՒՆՆԵՐԻ ԱԶԳԱՅԻՆ ԱԿԱԴԵՄԻԱՅԻ  «Լ. Ա. ՕՐԲԵԼՈՒ ԱՆՎԱՆ ՖԻԶԻՈԼՈԳԻԱՅԻ ԻՆՍՏԻՏՈՒՏ ՊԵՏԱԿԱՆ ՈՉ ԱՌԵՎՏՐԱՅԻՆ ԳՈՒՅՔ ՀԵՏ ՎԵՐՑՆԵԼՈՒ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ   ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.     Ընթացիկ իրավիճակը և իրավական ակտի ընդունման անհրաժեշտությունը 
          Նախագծի ընդունման անհրաժեշտությունը պայմանավորված է 2023 թվականի մայիսի 3-ին «Գիտական և գիտատեխնիկական գործունեության մասին օրենքում լրացումներ և փոփոխություններ կատարելու մասին» (2023 թվականի մայիսի 29-ի ՀՕ-155-Ն), «Բարձրագույն և հետբուհական մասնագիտական կրթության մասին» օրենքում փոփոխություններ կատարելու մասին» (2023 թվականի մայիսի 29-ի ՀՕ-156-Ն) և «Պետական կառավարման համակարգի մարմինների մասին օրենքում փոփոխություններ կատարելու մասին» (2023 թվականի մայիսի 29-ի ՀՕ-157-Ն) օրենքների ընդունմամբ: Նշված օրենսդրական փոփոխություններով պետական կառավարման համակարգում ստեղծվել է նոր մարմին` Բարձրագույն կրթության և գիտության կոմիտե (այսուհետ՝ Կոմիտե), որը գործում է ՀՀ կրթության, գիտության, մշակույթի և սպորտի նախարարության ենթակայությամբ և իրականացնում է բարձրագույն կրթության և գիտության ոլորտի միասնական քաղաքականությունը: Մարմնին  են  վերապահվել ՀՀ կրթության, գիտության, մշակույթի և սպորտի նախարարության գիտության կոմիտեի,   բարձրագույն և հետբուհական մասնագիտական կրթության վարչության, ինչպես նաև Բարձրագույն որակավորման կոմիտեի գործառույթները` ապահովելու համար բարձրագույն կրթության և գիտության  ոլորտների համագործակցությանն ու  ինտեգրմանն ուղղված պետական քաղաքականության իրականացումը։ 
Համաձայն ՀՀ ԿԳՄՍ նախարարի 2023 թվականի հուլիսի 12-ի N 28-Լ հրամանով հաստատված Բարձրագույն կրթության և գիտության կոմիտեի կանոնադրության 8-րդ կետի՝ Բարձրագույն կրթության և գիտության կոմիտեի գտնվելու վայրն է՝ 0028, ք. Երևան, Օրբելի եղբայրների 22, որը 2009-2023 թվականներին հանդիսացել է  նախկին Գիտության կոմիտեի հասցեն, և  վերջինս իր  39 հաստիքային միավորով զբաղեցրել  է  շենքի  7-րդ և 8-րդ հարկերը:  
ՀՀ վարչապետի 2023 թվականի օգոստոսի 14-ի 838-Ա որոշմամբ փոփոխություն է կատարվել ՀՀ վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշման մեջ՝ Բարձրագույն կրթության և գիտության կոմիտեի հաստիքների առավելագույն թիվը սահմանելով 71։       Կոմիտեի բնականոն գործունեությունը կազմակերպելու, համալրված անձնակազմի համար համապատասխան աշխատանքային պայմաններ ապահովելու համար տարածքի ընդլայնման անհրաժեշտություն է առաջացել։ 
1. Առաջարկվող կարգավորման բնույթը
	Ք. Երևան, Օրբելի եղբայրների 22 շենքի 6-րդ և 9-րդ հարկերը ներկայումս զբաղեցնում են համապատասխանաբար՝ ՀՀ ԳԱԱ  «Լ. Ա. Օրբելու անվան ֆիզիոլոգիայի ինստիտուտ պետական ոչ առևտրային կազմակերպությունը և Մասնագիտական կրթության  որակի  ապահովման  ազգային կենտրոն» հիմնադրամը: Նախագծով 6-րդ հարկը հետ է վերցվում Հայաստանի Հանրապետության գիտությունների ազգային ակադեմիայի «Լ. Ա. Օրբելու անվան  ֆիզիոլոգիայի ինստիտուտ»  պետական ոչ առևտրային կազմակերպությունից և ամրացվում  Հայաստանի Հանրապետության կրթության, գիտության, մշակույթի և սպորտի նախարարությանը՝ վերջինիս ենթակայությամբ գործող Կոմիտեի գործունեությունը    կազմակերպելու նպատակով:            
 	Նախագծի ընդունումը չի խաթարի ՀՀ ԳԱԱ «Լ.Ա.Օրբելու անվան ֆիզիոլոգիայի ինստիտուտ» պետական ոչ առևտրային կազմակերպության  գործունեությունը, գիտական հետազոտությունների իրականացման բնականոն ընթացքը։ Լ․ Ա․ Օրբելու անվան ֆիզիոլոգիայի ինստիտուտի՝ Կոմիտեին տրամադրվելիք  6-րդ հարկի  361,7 քառ․ մետր տարածքը  (այդ թվում՝ գրասենյակային նշանակության 10 սենյակներ և 1 դահլիճ) վերանորոգելու  հրատապ անհրաժեշտություն չկա։ 2024 թվականի ընթացքում վերանորոգման, շինարարական աշխատանքներ նախատեսված չեն:   
	Միաժամանակ ՀՀ կառավարության քննարկմանն է ներկայացվել   «Հայաստանի Հանրապետության կրթության, գիտության, մշակույթի  և սպորտի  նախարարությունից գույք հետ վերցնելու, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին  և  «Մասնագիտական կրթության որակի ապահովման ազգային կենտրոն» հիմնադրամին գույք  ամրացնելու մասին» ՀՀ կառավարության որոշման նախագիծը, որով նախատեսվում է   Մասնագիտական կրթության  որակի  ապահովման  ազգային կենտրոն» հիմնադրամի կողմից զբաղեցված  ք. Երևան, Օրբելի եղբայրների 22 շենքի 9-րդ հարկը նույնպես ամրացնել Հայաստանի Հանրապետության կրթության, գիտության, մշակույթի և սպորտի նախարարությանը՝ Կոմիտեի գործունեությունը  կազմակերպելու նպատակով: Երևան քաղաքի Կիևյան 16 հասցեում գտնվող շենքի 503.7 քառ.մետր ընդհանուր մակերեսով  երրորդ հարկը, որը մինչև վերակազմակերպումը զբաղեցրել է Բարձրագույն  որակավորման կոմիտեն, անժամկետ, անհատույց օգտագործման իրավունքով տրամադրել  Մասնագիտական կրթության  որակի  ապահովման  ազգային կենտրոն» հիմնադրամին։ 
ՀՀ կառավարության որոշման նախագծի մշակման գործընթացում ներգրավված ինստիտուտները  և  անձինք.
	«Հայաստանի Հանրապետության գիտությունների ազգային ակադեմիայի «Լ. Ա. Օրբելու անվան  ֆիզիոլոգիայի ինստիտուտ»  պետական ոչ առևտրային կազմակերպությունից գույք հետ վերցնելու և Հայաստանի Հանրապետության կրթության, գիտության, մշակույթի և սպորտի նախարարությանը ամրացնելու մասին» ՀՀ կառավարության որոշման նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից։
1. Ակնկալվող արդյունքը
      ՀՀ կառավարության որոշման նախագծի ընդունումը հնարավորություն կտա  ստեղծելու նպաստավոր պայմաններ՝ արդյունավետությամբ իրականացնելու համար Կոմիտեին վերապահված գործառույթները։ 
1. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին 
ՀՀ կառավարության որոշման նախագծի ընդունմամբ  լրացուցիչ ֆինանսական միջոցների և ՀՀ պետական բյուջեի եկամուտներում ու ծախսերում  փոփոխությունների անհրաժեշտություն չի առաջանում։ 
1.      Նախագծի  ընդունման կապակցությամբ այլ իրավական ակտերի  ընդունման անհրաժեշտության մասին 
       ՀՀ կառավարության որոշման նախագծի ընդունման կապակցությամբ այլ   իրավական ակտերում փոփոխություններ կատարելու անհրաժեշտությունը բացակայում է։ 
1.         Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026 թթ․ ծրագիր, ոլորտային և/կամ այլ ռազմավարություններ
ՀՀ կառավարության որոշման նախագծի ընդունումը չի բխում Հայաստանի վերափոխման 2050 ռազմավարությունից, Կառավարության 2021-2026 թթ․ ծրագրից, ոլորտային և/կամ այլ  ռազմավարություններից։ 

